
Xülasə 

Azərbaycanın qeyri-neft sektorunun inkişafında kənd təsərrüfatının ixrac yönümlü mühüm 

strateji sahələrindən biri fındıqçılıq hesab edilir. Ölkənin iqtisadi şaxələndirilməsində xüsusi rola 

sahib olan fındıqçılıq sektorunun inkişaf etdirilməsi əsas prioritet istiqamətlərdəndir. Dünya fındıq 

istehsalında önəmli  mövqedə olan Azərbaycanın fındıqçılıq sektorunun inkişafı eyni zamanda 

beynəlxalq müstəvidə nəzərdən keçirilməlidir. Müxtəlif istiqamətlərdə inkişaf potensialına malik bu 

sektorun qiymətləndirilməsində əsas iqtisadi dəyərləndirmələr qlobal miqyas aspektindən 

aparılmalıdır. Bu baxımdan, məqalənin araşdırma istiqaməti olaraq, beynəlxalq mövqedə əsas ixrac 

potensialına sahib Türkiyə ilə Azərbaycanın fındıqçılıq sektorunda qiymət əlaqələrinin ötürülməsi 

mexanizmlərinin öyrənilməsi, inteqrasiya dərəcəsi, rəqabət qabiliyyəti və asılılıq səviyyəsi nöqteyi-

nəzərdən iqtisadi-statistik metodlarla empirik təhlil aparılmışdır. 

Açar sözlər: Fındıq istehsalı,  fındıqçılıq sektoru, qiymət ötürülməsi modeli, Azərbaycan, 

Türkiyə. 

Giriş 

Dünya fındıq istehsalı əsasən  Türkiyə, İtaliya, İspaniya, ABŞ, Çili, Çin, İran, Yunanıstan, 

Fransa, Azərbaycan, Rusiya və Gürcüstanda yerinə yetirilir. Bu istehsalın təxminən 80%-i şokolad 

sənayesində, 10-12%-i xəmir, biskvit və çörək məhsullarında, 3-4%-i qurudularaq, qalanı isə 

dondurma və yağ istehsalında istifadə olunur. Fındıq dünya bazarında həm xam, həm də emal olunmuş 

formada (qovrulmuş, üyüdülmüş, yağa çevrilmiş və s.) ixrac və idxal edilir. 

Azərbaycan Respublikası üçün fındıqçılıq həm kənd təsərrüfatının gəlir gətirən sahələrindən biri, 

həm də ixracyönümlü sektor kimi strateji əhəmiyyət daşıyır. Son illərdə dövlət proqramları, 

fermerlərin texniki potensialının artırılması, subsidiya və güzəştlərin ayrılması, süni intellekt əsaslı 

kənd təsərrüfatı idarəetmə alətlərinin tətbiqi, fındıq bağlarının modernləşdirilməsi  və s. təşəbbüslər 

sahənin inkişafını sürətləndirir. 

https://doi.org/10.30546/19023.2026.01.048.1134

Azərbaycanın fındıq istehsalının dinamikası 

Azərbaycanda istehsal edilmiş fındıq 2022-ci ildə 72 104 ton olmaqla əvvəlki ilə nisbətən (67 

630 ton), 2023-cü ildə isə 75 409 ton olmaqla 2022-ci ilə nisbətən artmışdır (şəkil 1). 

Şəkil 1. 2021-2024-cü illərdə fındıq istehsalının həcmi 

Mənbə: Dövlət Statistika Komitəsi. 

Lakin 2024-cü ildə bu göstəricidə nisbətən azalma qeydə alınaraq 72 711-ton fındıq istehsal 

edilmişdir. Oxşar tendensiyanı əkin sahələrinin göstəricilərində də müşahidə etmək mümkündür 

(şəkil 2). 

Şəkil 2. 2021-2024-cü illərdə fındıq əkinlərinin sahəsinin dəyişməsi 

Mənbə: Dövlət Statistika Komitəsi. 

2024-cü il üçün iqtisadi rayonlar üzrə fındıq istehsalı göstəricilərinə əsasən, Şəki-Zaqatala və 

Quba-Xaçmaz bölgələri ümumi ölkə üzrə istehsalın böyük hissəsini təşkil edir [1]. 

Şəkil 3. 2024-cü ildə iqtisadi rayonlara görə fındıq istehsalının paylanması 

Mənbə: Dövlət Statistika Komitəsi. 

2024-cü il üçün mövcud statistik göstəricilər əsasında aparılan təhlillərə görə, Azərbaycan üzrə 

fındıq istehsalında əsas payı Şəki-Zaqatala və Quba-Xaçmaz iqtisadi rayonları təşkil edir. Bu iki bölgə 

birlikdə ümumi fındıq istehsalının əhəmiyyətli hissəsini təmin edir və ölkənin fındıqçılıq sektorunda 

aparıcı mövqedədir. 

Şəki-Zaqatala iqtisadi rayonun üstünlüyü bir neçə əsas amillə izah oluna bilər: 

Əlverişli təbii şərait: Bölgənin iqlimi - yumşaq qış və nisbətən rütubətli yay ayları - fındıq 

ağaclarının vegetasiya dövrü üçün optimal şərait yaradır. 

Zəngin təcrübə və ənənələr: Fındıqçılıq burada yalnız iqtisadi fəaliyyət sahəsi deyil, həm də 

nəsildən-nəslə keçən peşə kimi formalaşıb. 

Torpaq strukturu: Dağətəyi və dağlıq ərazilərin münbit torpaqları fındıq üçün yüksək keyfiyyətli 

bağların salınmasına imkan verir. 

Sahə miqyası: Bu regionda minlərlə hektar sahədə fındıq bağları mövcuddur, yeni əkinlər isə 

dövlət dəstəyi ilə ilbəil artırılır. 

Quba-Xaçmaz iqtisadi rayonu ümumi istehsalın təxminən 22%-ni verir. Bu bölgədə fındıqçılıq 

son illərdə sürətlə inkişaf edir və bir çox hallarda yeni texnologiyaların tətbiqi ilə məhsuldarlıq 

baxımından Şəki-Zaqatala iqtisadi rayonuna yaxınlaşır. Əsas üstünlüklər: 

Müasir bağçılıq modelləri: Regionda damcılı suvarma sistemləri, fidan keyfiyyətinə nəzarət və 

innovativ aqrotexniki tədbirlər geniş yayılmaqdadır. 

İxrac yönümlü istehsal: Burada istehsal olunan fındıq məhsulları daha çox xarici bazarlara, 

xüsusilə Avropa ölkələrinə yönəldilir. 

2024-cü il məlumatlarına əsasən, digər iqtisadi rayonlar - o cümlədən Lənkəran-Astara, Gəncə-

Qazax, Dağlıq Şirvan və Mərkəzi Aran bölgələrində də fındıq bağları mövcuddur. Lakin bu bölgələrdə 

ümumi istehsalın payı 10%-dən azdır. Bu əsasən aşağıdakı səbəblərlə bağlıdır: 

• Fındıqçılığın hələ geniş yayılmaması və yerli fermerlərin bu sahədə təcrübəsinin azlığı; 

• İqlim və torpaq şəraitinin hər yerdə fındıqçılıq üçün əlverişli olmaması; 

• Suvarma sistemlərinin və texniki avadanlıqların məhdudluğu; 

• Logistika və satış infrastrukturunun zəif inkişaf etməsi. 

Bununla belə, bu bölgələrdə məhsuldar torpaqlar, işçi qüvvəsinin mövcudluğu və dövlətin 

diversifikasiya siyasəti hesabına fındıqçılığın inkişafı üçün geniş imkanlar mövcuddur. Lənkəran-

Astara bölgəsində subtropik iqlim xüsusiyyətləri xüsusi sortların yetişdirilməsi üçün əlverişli imkanlar 

yaradır. Burada pilot layihələrin həyata keçirilməsi və müasir bağçılıq texnologiyalarının tətbiqi 

sayəsində istehsal miqyasını əhəmiyyətli dərəcədə artırmaq mümkündür. 

Türkiyə və Azərbaycan arasında qiymət ötürülməsi 

Fındıqçılıq sektoru Azərbaycan üçün əsas ixracyönümlü kənd təsərrüfatı məhsulu olduğundan 

bir çox proseslərə beynəlxalq kontekstdə yanaşmaq və təhlil etmək vacibdir. Qlobal bazarda əsas 

ixracatçı olan Türkiyənin bu sektora yanaşmalarını və rəqabətqabiliyyətlilik göstəricilərini izləmək 

lazım gəlir. Bu istiqamətdə, beynəlxalq bazarda ixrac potensialı artan Azərbaycan üçün Türkiyə ilə 

qiymət əlaqələrinin öyrənilməsi, inteqrasiya dərəcəsi, rəqabət qabiliyyəti və asılılıq səviyyəsi barədə 

dəyərli məlumat əldə etmək olar. Bu nöqteyi-nəzərdən, araşdırmada Türkiyə və Azərbaycan arasında 

qiymət ötürülməsi üzrə iqtisadi-statistik metodlarla empirik təhlil aparılmışdır. 

Metodologiya 

Qiymət ötürülməsi beynəlxalq ticarət və aqrar iqtisadiyyatın əsas anlayışlarından biridir. Nəzəri 

olaraq, vahid qiymət qanunu (Law of One Price) eyni məhsulun müxtəlif bazarlarda eyni qiymətə 

satılmalı olduğunu bildirir (müvafiq valyuta məzənnələri və nəqliyyat xərcləri nəzərə alındıqdan 

sonra). Praktikada isə nəqliyyat və logistik xərclər, məhsul keyfiyyəti, bazar gücü, gömrük rüsumları 

və informasiyanın qeyri-bərabərliyi bu qanundan kənara çıxmalara səbəb olur. 

Qonşu ölkələr arasında güclü və simmetrik qiymət ötürülməsi bazar inteqrasiyasının yüksək 

olmasına işarədir. Əgər Türkiyədə baş verən qiymət şokları sürətlə Azərbaycana ötürülürsə, bu, 

Azərbaycanın ixrac bazarının Türkiyə şərtlərindən güclü şəkildə asılı olduğunu göstərir. Əks halda, 

zəif və ya assimmetrik ötürülmə struktur maneələri (logistika çatışmazlıqları, emal infrastrukturunun 

yetərsizliyi və s.) işarə edə bilər [2]. 

Tədqiqatda zaman sıraları analizi istifadə edilmişdir. Zaman sıraları analizində əsas motivasiya 

dəyişənlərin keçmiş dəyərlərində olan məlumatın bu dəyişənlərin gələcək dəyərlərinin 

proqnozlaşdırılması üçün faydalı ola bilməsidir [3]. 

Verilənlərin təhlili üçün Stata 17.0 tətbiqi proqramı istifadə edilmişdir. 

İmpuls Cavab Funksiyası (IRF) bir bazarda yaranan şokun digərinə necə və nə qədər müddətdə 

ötürüldüyünü göstərir. Proqnoz Xətası Varians Deqradasiyası (FEVD) isə qiymət dəyişmələrinin hansı 

hissəsinin xarici şoklarla, hansı hissəsinin isə daxili amillərlə izah olunduğunu müəyyən edir. 

Təhlil Türkiyə və Azərbaycan üzrə fındıq ixrac qiymətlərinin aylıq göstəricilərinə əsaslanır. 

Valyuta məzənnəsi dəyişikliklərinin təsirinin neytrallaşdırılması məqsədilə məlumatlar ABŞ dolları 

ifadə edilmişdir. 

Metodoloji mərhələlər aşağıdakı kimidir: 

Stasionarlıq testləri (ADF, PP) – hər iki seriyanın səviyyədə stasionar olduğu təsdiqlənmişdir. 

VAR modeli – qiymətlərin qarşılıqlı təsirləri çoxölçülü avto-regressiya (VAR) modeli ilə 

araşdırılmışdır. 

İmpuls Cavab Funksiyaları (IRF) – bir bazarda yaranan şokların digərinə təsir trayektoriyası 

analiz olunmuşdur. 

Proqnoz Xətası Varians Deqradasiyası (FEVD) – qiymət dəyişmələrinin hansı hissəsinin 

xarici (digər ölkə) şokları ilə izah olunduğu ölçülmüşdür. 

Ekonometrik təhlil 

Araşdırmada, Azərbaycan və Türkiyəyə məxsus fındıq ixracatının 2018-2024 illərinə aid aylıq 

verilənləri istifadə edilmişdir. Verilənlər BMT-nin ticarət saytından əldə edilmişdir [4]. 

Qeyd edilən mənbədən əldə edilən fındıq ixracatının həm məbləğ, həm də miqdar dəyərlərindən 

istifadə edilərək ixrac vahidi dəyərləri hesablanmışdır: 

İ𝐱𝐫𝐚𝐜 𝐯𝐚𝐡𝐢𝐝𝐢 𝐝ə𝐲ə𝐫𝐢 =
İ𝐱𝐫𝐚𝐜 𝐦𝐢𝐪𝐝𝐚𝐫ı

İ𝐱𝐫𝐚𝐜 𝐝ə𝐲ə𝐫𝐢
 

Vahid dəyərin tapılmasının səbəbi, ixracatın ümumi ticarət həcmindən təsirlənməyindən daha 

çox, orta ixrac qiymətinin zamanla necə dəyişdiyini daha dəqiq göstərməsidir. Bu dəyərlər hər iki ölkə 

üçün qeyd olunan zaman aralığında hesablanmışdır. Hər iki sıranın miqyasının bir-birinə yaxınlaşmağı 

məqsədilə loqarifm dəyərləri hesablanmışdır. Aşağıdakı cədvəldə dəyişənlər haqqında məlumat 

verilmişdir: 

Cədvəl 1. Dəyişənlər 

Dəyişənin 

adı 

Dəyişənin 

modeldə 

simvolu 

Dəyişən haqqında məlumat Mənbə 

Azərbaycan 

üçün ixrac 

vahidi dəyəri 

LAZEXPORT 

Azərbaycan üçün aylıq ixrac 

məbləğinin 2018 

2024 illərinə aid aylıq ixrac 

miqdarına bölünməsi 

ilə əldə edilən dəyərin 

loqarifma-sını əks etdirir 

UN Comtrade Database - 

Birləşmiş Millətlər Təşkilatı 

https://comtradeplus.un.org/Tr

adeFlow 

Türkiyə üçün 

ixrac vahidi 

dəyəri 

LTURKEYEX

PORT 

Türkiyə üçün aylıq ixrac 

məbləğinin 2018-2024 illərinə 

aid aylıq ixrac miqdarına 

bölünməsi 

ilə əldə edilən dəyərin loqarif-

masını əks etdirir 

UN Comtrade Database - 

Birləşmiş Millətlər Təşkilatı 

https://comtradeplus.un.org/Tr

adeFlow 

Aşağıda dəyişənlərin qrafiki təsviri göstərilmişdir. Qrafiklərdən göründüyü kimi verilənlərdə 

mövsümilik xarakteristikaları vardır. Buna görə də növbəti mərhələdə verilənlər mövsümilikdən 

təmizlənərək təhlilə davam edilmişdir. 

Şəkil 4. Dəyişənlərin qrafikləri 

Mənbə: Müəllif tərəfindən tərtib olunub. 

Stasionarlıq testləri 

Zaman sıralarına statistik üsulları tətbiq etmək və dəyişənlər arasında mənalı əlaqələr qurmaq 

üçün sıralar stasionar olmalıdır. Dəyişənlərin stasionar olduğunu fərz edərək proqnozlar verən klassik 

xətti reqressiya modelləri faydalı və tətbiq oluna biləndir, lakin reallığı əks etdirə bilməz [5]. Bir çox 

zaman sıralarının qeyri-stasionar olduğu və saxta reqressiyaya səbəb olduğu irəli sürülmüşdür. Buna 

görə də zaman sıraları ilə aparılan təhlillərdə sıraların stasionarlığını yoxlamaq lazımdır. Bir çox 

zaman sıraları qeyri-stasionardır və müsbət və ya mənfi şoklara fərqli reaksiya verə bilər. Bundan 

əlavə, zaman sıralarının şoklara reaksiyası iqtisadi genişlənmə və daralma dövrlərində də fərqli ola 

bilər [6]. 

Augmented Dickey-Fuller (ADF) vahid kök testi, asılı dəyişənin gecikmiş qiymətini əlavə 

etməklə xətalarda ola biləcək avtokorrelyasiyanı nəzərə alır və Dickey-Fuller testini düzəldir. Bu test 

Dickey və Fuller (1979) tərəfindən işlənib hazırlanmışdır və parametr təxminləri ən kiçik kvadratlar 

üsulu ilə həyata keçirilir. 

Aşağıdakı cədvəldə ADF testinin nəticələri göstərilmişdir. Nəticələrə görə, hər iki dəyişən üçün 

stasionarlıq testi p-dəyərləri 5%-dən az olduğu üçün testin sıfır hipotezi inkar edilir. Yəni bu sıralar 

ilkin səviyyədə stasionardır (I(0)). 

Cədvəl 2. ADF (Augmented Dickey-Fuller) Vahid Kök Testi nəticələri 

Dəyişən Test statistik dəyəri 5% Kritik dəyəri p-dəyəri Satisonarlıq 

LAZEXPORT -4.788 -2.917 0.0001 Bəli 

LTURKEYEXPORT -3.686 -2.907 0.0043 Bəli 

Mənbə: Müəllif tərəfindən tərtib olunub. 

Hər iki dəyişən stasionar olduğundan Vektor Avtoreqressiya (VAR) metodu istifadə edilmişdir. 

Gecikmə uzunluğu seçimi Yekun Proqnoz Xətası (FPE), Akaike Məlumat Kriteriyası (AIC), Hannan-

Quinn İnformasiya Kriteriyası (HQIC) və Schwarz Bayesian İnformasiya Kriteriyasına (SBIC) 

əsaslanır. Gecikmə sırası seçimi testinin nəticələri cədvəldə təqdim edilmişdir. Namizəd modellər 

arasında (0-4 gecikmə) məlumat meyarları bir gecikmə uzunluğunun optimal olduğunu ulduzla 

göstərir [8]. 

Cədvəl 3. Vektor Avtoreqressiya (VAR) modeli üçün optimal gecikmə uzunluğu 

Mənbə: Müəllif tərəfindən tərtib olunub. 

VAR(1) modeli qurulduqdan sonra, modelin etibarlılığını yoxlamaq üçün stabillik testi tətbiq 

edilməlidir (cədvəl 4). 

Cədvəl 4. Stabillik testi 

Mənbə: Müəllif tərəfindən tərtib olunub. 

VAR sabitlik yoxlamasının nəticələrinə görə, özqiymətlərin (eigenvalues) 0.388 və 0.237 

modulları 1-dən kiçikdir. Nəticə olaraq, VAR(1) modeli stabildir və IRF/FEVD, proqnozlar üçün 

uyğundur [9]. 

VAR(1) modeli qurulduqdan sonra, Türkiyə ixracatındakı şokların Azərbaycan ixracatına keçib-

keçmədiyini yoxlamaq üçün İmpuls Cavab Funksiyaları (Impulse Response Functions) və Proqnoz 

Xəta Variansının De-kompozisiyası (Forecast Error Variance Decomposition) tətbiq edilməlidir. 

İmpuls Cavab Funksiyaları (IRF) 

Ortoqonallaşdırılmış impuls cavab funksiyaları 24 aylıq dövr üçün hesablanmışdır. 

✔ Türkiyə şoku → Azərbaycan reaksiyası: Türkiyə ixracatına bir standart Dispersiya 

böyüklüyündə şok çox kiçik və statistik baxımdan əhəmiyyətsiz müsbət təsir göstərmişdir. 1-ci 

dövrdə cavab 0.033 olmuş, 95% etibar intervalı isə -0.097 ilə 0.162 arasında dəyişmişdir. Effekt 

sürətlə azalmış və 3-cü dövrdən etibarən sıfıra yaxınlaşaraq statistik əhəmiyyətini itirmişdir. 

✔ Azərbaycan şoku → Türkiyə reaksiyası: Azərbaycan ixracatına şok çox zəif və əhəmiyyətsiz 

mənfi təsir göstərmişdir. 0-cı addımda cavab -0.018 olmuş, etibar intervalı isə -0.076 ilə 0.039 

arasında dəyişmişdir. Effekt sürətlə yoxa çıxmış və sonrakı dövrlərdə sıfıra yaxın olmuşdur. 

Nəticə olaraq, iki ölkə arasında ixrac şoklarının ötürülməsi mövcud deyil və təsirlər kiçik, 

qısamüddətli və statistik baxımdan əhəmiyyətsizdir. 

La

g 

LL LR d

f 

p FPE AIC HQIC SBIC 

0 -79.3786 0.037543 2.39349 2.41935 2.45877* 

1 -72.1872 14.383 4 0.006 0.034183* 2.29962* 2.37722* 2.49546 

2 -69.6294 5.116 4 0.276 0.035679 2.34204 2.47137 2.66844 

3 -69.2778 0.703 4 0.951 0.039758 2.44935 2.63041 2.90631 

4 -67.9267 2.702 4 0.609 0.043051 2.52725 2.76005 3.11477 

Özqiymət (Eigenvalue) Modul dəyəri 

0.3879357 0.387936 

0.2368250 0.236825 

Proqnoz  Xəta Variansının De-kompozisiyası (FEVD) 

FEVD nəticələri ixrac dəyişkənliyinin hansı dərəcədə öz şokları və digər ölkənin şokları ilə izah 

olunduğunu göstərir. 

✔ Azərbaycan ixracatı (lazexport): Bütün dövrlərdə variansın təxminən 99.6%-ı öz şokları ilə 

izah olunur. Türkiyə şoklarının təsiri çox cüzidir (0.4%-dən az). 

✔ Türkiyə ixracatı (lturkexport): Variansın təxminən 99.5%-i öz şokları ilə izah olunur, 

Azərbaycan şoklarının payı isə cəmi 0.5%-dir. 

Cədvəl 5. FEVD – Azərbaycan ixracatı (lazexport) 
Dövr Öz şokları (%) Türkiyə şokları (%) 

1 100.0 0.0 

3 99.6 0.4 

6 99.6 0.4 

12 99.6 0.4 

24 99.6 0.4 

Mənbə: Müəllif tərəfindən tərtib olunub. 

Cədvəl 6. FEVD - Türkiyə ixracatı (lturkexport) 

Dövr Öz şokları (%) Azərbaycan şokları (%) 

1 99.5 0.5 

3 99.5 0.5 

6 99.5 0.5 

12 99.5 0.5 

24 99.5 0.5 
Mənbə: Müəllif tərəfindən tərtib olunub. 

Həm IRF, həm də FEVD nəticələri göstərir ki, Azərbaycan və Türkiyə ixracatları arasında 

qiymət ötürülməsi çox zəifdir və demək olar ki, yoxdur. Hər iki ölkənin ixrac göstəriciləri əsasən öz 

daxili dinamikaları ilə izah olunur, digər ölkədən gələn şokların təsiri isə statistik baxımdan 

əhəmiyyətsizdir. 

Nəticə 

Bu araşdırmanın əsas məqsədi Azərbaycan və Türkiyə arasında ixrac göstəricilərinin qarşılıqlı 

təsirini qiymətləndirmək və xüsusilə fındıq dəyər zənciri kontekstində iqtisadi əlaqələrin dərinliyini 

araşdırmaq olmuşdur. VAR modeli əsasında aparılan təhlillər göstərir ki, hər iki ölkənin ixrac 

dinamikası əsasən öz daxili şokları ilə izah olunur, qarşılıqlı qiymət ötürülməsi isə çox zəif və statistik 

baxımdan əhəmiyyətsizdir. Bu nəticə bir tərəfdən hər iki ölkənin ixrac strukturunun 

özünəməxsusluğunu, digər tərəfdən isə iqtisadi inteqrasiyanın hələ tam formalaşmadığını göstərir. 

Əldə edilən nəticələr yalnız statistik tapıntılarla məhdudlaşmır, onlar həm də Azərbaycan və 

Türkiyənin gələcək ixrac strategiyalarına dair dəyərləndirmələr aparılması baxımından maraq kəsb 

edir. 

İqtisadi ədəbiyyatda qeyd olunur ki, qiymət və ixrac şoklarının ölkələr arasında ötürülməsi daha 

çox iqtisadi inteqrasiya dərəcəsindən, məhsul strukturunun oxşarlığından və ortaq bazarlarda iştirak 

payından asılıdır [10]. 

Əgər ölkələr eyni məhsullar üzrə ixtisaslaşıblarsa və oxşar bazarlara ixrac edirlərsə, şokların 

ötürülməsi güclü olur. Əksinə, məhsul strukturunun fərqli olması və bazarların müxtəlif istiqamətlərə 

yönəlməsi şokların daxildə udulmasına və qonşu ölkəyə ötürülməməsinə gətirib çıxarır. 

Azərbaycan və Türkiyə arasındakı vəziyyət də məhz bu nəzəriyyə ilə uyğunluq təşkil edir: 

✔ Azərbaycan ixracatı əsasən enerji resursları (neft və qaz) üzərində formalaşıb. 

✔ Türkiyə ixracatı isə əsasən sənaye məhsulları və kənd təsərrüfatı mallarına əsaslanır. 

Bu səbəbdən hər iki ölkənin ixrac şokları bir-birinə demək olar ki, təsir göstərmir. 

Fındıq məhsulu üzrə nəticələr göstərir ki: 

✔ Türkiyə ixracatında şokun Azərbaycan ixracatına təsiri yalnız ilk dövrlərdə cüzi pozitiv olmuş, 

lakin tezliklə yox olmuşdur. 

✔ Azərbaycan ixracatında şokun Türkiyə ixracatına təsiri isə mənfi, lakin çox zəif olmuşdur. 

Deməli, hər iki ölkənin ixrac göstəriciləri əsasən öz daxili dinamikasına bağlıdır. 

FEVD nəticələrinə görə: 

✔ Azərbaycan ixracatında proqnoz dispersiyasının 99.6%-i daxili şoklarla, yalnız 0.4%-i Türkiyə 

şokları ilə izah olunur. 

✔ Türkiyə ixracatında isə 99.5%-i daxili şoklarla, yalnız 0.5%-i Azərbaycan şokları ilə izah 

olunur. 

Bu nəticə də təsdiq edir ki, qarşılıqlı asılılıq minimaldır. 

Azərbaycan İqtisadiyyatı üçün əldə edilən nəticələrə görə, 

Şokların ötürülməsinin zəif olması bir tərəfdən müstəqillik və iqtisadi təhlükəsizlik göstəricisi 

olsa da, digər tərəfdən inteqrasiyanın hələ dərinləşmədiyini göstərir. Azərbaycan yalnız enerji 

bazarında deyil, həm də kənd təsərrüfatı məhsullarında Türkiyə ilə inteqrasiya etməklə bazar payını 

artıra bilər. İki ölkə arasında ortaq istehsal klasterləri, kooperasiya layihələri və regional bazarlara 

birgə çıxış strategiyaları hazırlanması məqsədəuyğundur. 

Fındıq həm Azərbaycan, həm də Türkiyə üçün xüsusi strateji əhəmiyyət daşıyan ixrac 

məhsuludur. Türkiyə qlobal bazarda əsas oyunçudur, Azərbaycan isə sürətlə artan potensiala malikdir. 

Tədqiqatın nəticələri göstərdi ki, iki ölkə arasında ixrac şoklarının ötürülməsi zəifdir. Bu vəziyyət 

fındıq dəyər zənciri üçün mühüm nəticələr doğurur: 

✔ Müstəqil bazar mövqeyi: Azərbaycan fındıq ixracı əsasən öz daxili istehsal şokları ilə 

formalaşır. Bu, Azərbaycanın beynəlxalq bazarda müstəqil oyunçu kimi mövqeyini 

gücləndirir. 

✔ Əlavə dəyər yaradılması: Azərbaycan fındıq ixracı əsasən xammal formasında həyata 

keçirilir. Emal müəssisələrinin inkişafı ilə əlavə dəyər yaratmaq mümkündür - fındıq yağı, 

şokolad, pasta və digər məhsullar ixrac edilə bilər. 

✔ Tamamlayıcı sinerji: Azərbaycan və Türkiyə fındıq bazarında bir-birinə rəqib olmaq əvəzinə, 

tamamlayıcı rol oynaya bilərlər. Türkiyə kütləvi ixracatçı, Azərbaycan isə premium 

keyfiyyətli məhsullar ixracatçısı kimi mövqeləşə bilər. 

✔ Kooperasiya imkanları: Ortaq brendlər, beynəlxalq marketinq strategiyaları və ixrac 

klasterləri yaradılaraq, qlobal bazarda daha güclü mövqe əldə oluna bilər. 

✔ Dayanıqlılıq: Hər iki ölkə üçün daxili amillər - məhsuldarlıq, hava şəraiti, emal gücü - əsas rol 

oynayır. Bu amillərin düzgün idarə olunması fındıq dəyər zəncirinin davamlılığını təmin edə 

bilər. 

Nəticələr göstərir ki, hətta strateji tərəfdaş ölkələrdə belə şok ötürülməsi zəif ola bilər. VAR, 

IRF və FEVD metodları Azərbaycanın ixrac dinamikası üçün effektiv qiymətləndirmə alətləri 

olduğunu təsdiqləyir. Gələcək tədqiqatlarda asimmetrik və qeyri-xətti modellər (NARDL, Threshold 

VAR, Markov-switching VAR) tətbiq edilə bilər. 

Price transmission between Turkey and Azerbaijan through the hazelnut sector: 

Theoretical and Empirical Analysis 

Abstract 

Hazelnut cultivation is considered one of the important strategic export-oriented areas of 

agriculture in the development of Azerbaijan's non-oil sector. Developing the hazelnut sector, which 

plays a special role in the economic diversification of the country, is among the main priority 

directions. The development of Azerbaijan's hazelnut sector, which holds a key position in global 

hazelnut production, should also be examined on the international stage. In evaluating this sector, 

which has potential for development in various directions, the main economic assessments should be 

made from a global perspective. In this regard, the focus of the article's research is on studying the 

mechanisms of price transmission in the hazelnut sector between Azerbaijan and Turkey, which has 

significant export potential internationally, and conducting an empirical analysis from the perspective 

of integration degree, competitiveness, and dependency level using economic-statistical methods. 

Keywords: Hazelnut sector, price transmission model, Azerbaijan, Turkey. 

Передача цен между Турцией и Азербайджаном через сектор фундука: 

теоретический и эмпирический анализ 

Резюме 

Фундуководство считается одним из важных стратегических направлений сельского 

хозяйства с экспортной ориентацией в развитии негосударственного сектора экономики 

Азербайджана. Развитие фундукового сектора, который играет особую роль в 

диверсификации экономики страны, является одним из основных приоритетных направлений. 

Развитие фундукового сектора Азербайджана, который занимает ведущие позиции в мировом 

производстве фундука, должно рассматриваться и на международной арене. При оценке 

этого сектора с различными направлениями развития основные экономические оценки должны 

проводиться с глобальной точки зрения. В этом смысле направлением исследования статьи 

является изучение механизмов передачи цен в секторе фундуководства между Азербайджаном 

и Турцией, обладающими основным экспортным потенциалом на международном уровне, 

проведение эмпирического анализа с использованием экономико-статистических методов с 

точки зрения степени интеграции, конкурентоспособности и уровня зависимости. 

Ключевые слова: сектор фундуководства, модель передачи цен, Азербайджан, Турция. 


